
Alles wat mer han es e Lääve lang
Jede Odemzoch jedes Kribbelle em Buch
Es jede Moment jedes Spillche un Laache vun uns Pänz
Un besonders dä Minsch met däm do dat erläävs un deils

Nor bei dir ben ich doheim, loss dich nit allein
Hald' zo dir en Freud un Leid, bes et Leech usjeiht
Oh oh oh oh oh oh oh - Oh oh oh oh oh
Oh oh oh oh oh oh oh - Bes et Leech usjeiht

Bes zom Mond un zoröck, do bes mieh Stöck vum Jlöck
Bes ming Flamm en d'r Naach un mieh Sünnche am Daach
Jiss mer Sicherheit
En einer Welt en dä nix mieh sicher scheint
Do bes dä Minsch met däm ich mieh Lääve deil

Nor bei dir ben ich doheim ...

Jedes Huus jede Platz, jede Stadt su schön se och es
Weed för mich eets lebendig wenn do doh bes
Do bes mieh Füer, ming Luff un ming Quell
Bes dä Vürhang fällt

Nor bei dir ben ich doheim ...

